
ᑭᕙᓪᓕᕐᒥᑦ ᐃᓅᓇᓱᐊᕐᓂᒃᑯᑦ−ᒪᑭᑕᓇᓱᐊᕈᓯᖃᕐᓂᕐᒥᑦ ᖃᐅᔨᒪᓇᓱᐊᖅᑏᑦ ᑲᑎᒪᔨᕋᓛᖏᑦ ᑲᑎᓚᐅᕐᒪᑕ ᖃᒪᓂᑦᑐᐊᕐᒥᑦ 
ᐊᕐᕌᒍᓕᒫᖅᓯᐅᑎᒥᓂᒃ ᑲᑎᒪᓂᖃᖅᑎᓪᓗᒋᑦ ᑎᓯᐱᕆ 6, 2016−ᖑᑎᓪᓗᒍ ᐅᖃᐅᓯᖃᓚᐅᖅᑐᑦ ᕿᒥᕐᕈᓗᑎᓪᓗ 
ᐃᑲᔪᕈᑎᑦᓴᓂᑦ ᐱᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᓄᑦ ᑭᕙᓪᓕᕐᒥᑦ ᐊᒻᒪᓗ ᐃᓚᒋᔭᐅᔪᑦ 
ᐃᓅᓇᓱᐊᕐᓂᒃᑯᑦ−ᒪᑭᑕᓇᓱᐊᕈᓯᖃᕐᓂᕐᒧᑦ ᑐᕌᖓᔪᑦ ᐊᓯᔾᔨᕈᑎᒋᕙᓪᓕᐊᔪᑦ ᓄᓇᓕᓐᓄᑦ.  ᐱᒻᒪᕆᐅᓂᐊᓂᑦ 
ᓴᙱᓕᖅᑎᕆᓇᓱᓐᓂᕐᒧᑦ ᐱᖓᓱᑦ 7−ᓃᖓᖅᑐᑦ ᑭᕙᓪᓕᕐᒥᑦ ᓄᓇᓕᐅᔪᓂᑦ ᑭᒡᒐᖅᑐᖅᑕᐅᓚᐅᒻᒪᑕ ᐊᒻᒪᓗ ᐊᔾᔨᑐᐃᓇᖓ 
ᐃᓚᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᖅᑐᑦ ᑎᓕᓯᒪᔭᖏᓐᓂᓪᓗ  ᖃᑦᓯᓇᐅᓚᐅᕐᒥᔪᑦ.  ᓱᓕ, ᐱᓕᒻᒪᑦᓴᐃᔪᑦ 
ᐅᖃᐅᓯᖃᕆᐊᖅᑐᖅᓯᒪᔪᓪᓗ ᑲᔪᓯᑦᑎᐊᓚᐅᖅᑐᑦ, ᐅᖃᐅᓯᐅᑎᐊᕈᓐᓇᓚᐅᖅᑐᑦ ᐃᖅᑲᓇᐃᔮᓴᖃᕐᓂᖅ.  ᑭᖑᓂᑦᓴᑦᑎᓐᓂᑦ 
ᑭᕙᓪᓕᕐᒥᑦ ᐃᓅᓇᓱᐊᕐᓂᒃᑯᑦ−ᒪᑭᑕᓇᓱᐊᕈᓯᖃᕐᓂᕐᒥᑦ ᖃᐅᔨᒪᓇᓱᐊᖅᑏᑦ ᑲᑎᒪᔨᕋᓛᖏᑦ ᐅᖃᐅᓯᐅᓚᕐᕆᓚᐅᕐᒥᔪᑦ.  
ᑕᐃᒪᐃᒃᑲᓗᐊᖅᑎᓪᓗᒍ, ᓯᓚᕈᔫᓂᖓᓄᑦ, ᑲᑎᒪᓂᖓᑦ ᓄᖃᑎᑕᐅᓴᕋᐃᓚᕐᒪᑦ ᐅᓪᓗᓕᒫᑐᐃᓐᓇᖅ ᑲᑎᒪᓂᖃᓚᐅᖅᑐᑦ. 

ᐅᓪᓛᑯᑦ ᐱᒋᐊᓚᐅᖅᑐᑦ ᒐᕙᒪᒃᑯᑦ ᑲᑎᒪᑎᑦᑎᓪᓗᑎᒃ ᑭᓇᐅᒻᒪᖔᕐᒥᓗ ᐱᓕᕆᐊᒥᓂᒡᓗ ᓇᓗᓇᐃᖅᓯᓪᓗᑎᒃ ᐊᒻᒪᓗ 
ᒐᕙᓚᒃᑯᓐᓂᖔᖅᑐ ᐱᓕᕆᕝᕕᓐᓂᖔᖅᑐᓗ ᓇᑭᑐᐃᓐᓈᖅᓯᒪᔪᑦ ᐃᓚᒋᔭᐅᓚᐅᖅᑐᑦ.  ᐅᖃᐅᓯᐅᔪᑦ 
ᐃᒃᐱᓐᓇᖅᑐᒻᒪᕆᐅᓚᐅᖅᑐᑦ ᐱᔨᑦᑎᕋᕝᕕᐅᔪᓄᑦ ᐊᒻᒪᓗ ᐊᑐᐃᓐᓇᐅᑎᑕᐅᔪᓄᑦ ᖃᐅᔨᕚᓪᓕᓚᐅᖅᑐᑦ ᑭᕙᓪᓕᕐᒥᑦ 
ᐊᑐᐃᓐᓇᐅᑎᑕᐅᔪᑦ ᑮᓇᐅᔭᖅᑖᕋᓱᓐᓂᖅ ᐃᓕᓐᓂᐊᖅᑐᓕᕆᓂᕐᒧᑦ, ᐃᖅᑲᓇᐃᔮᖃᕐᓂᖅ ᐊᒻᒪᓗ ᐱᓕᒻᒪᑦᓴᓂᖅ.  
ᓯᓚᕈᔫᓂᖓᓄᑦ, ᓄᓇᕗᒻᒥ ᑭᓪᓕᓯᓂᐊᖅᑏᑦ ᐅᐸᒍᓐᓇᓚᐅᖏᑦᑐᑦ ᑲᑎᒪᔪᓄᑦ.  ᐅᔭᕋᓐᓂᐊᑏᑦ ᐊᒡᓃᑯ−ᐄᒍ −ᖁᑦ (Agnico-
Eagle Mines − AEM) ᐃᓚᒋᓗᒋᑦ ᑎᓕᔭᐅᓯᒪᔪᑦ ᐃᓚᒋᔭᐅᔪᓐᓇᓚᐅᖏᑦᑐᑦ ᐅᔭᕋᓐᓂᐊᕐᕕᒻᒧᑦ ᐅᑎᕆᐊᖃᓚᐅᕐᒪᑕ ᐊᒻᒪᓗ 
ᐅᓪᓗᓕᒫᑐᐃᓐᓇᖅ ᑲᑎᒪᓂᖃᓚᐅᕐᒪᑕ ᓈᒻᒪᓈᓚᐅᖏᑦᑐᖅ.  ᐅᓐᓄᓴᒃᑯᑦ, ᐅᔭᕋᓐᓂᐊᑏᑦ ᐊᒡᓃᑯ−ᐄᒍ −ᖁᑦ (Agnico-Eagle 
Mines − AEM) ᐅᖃᕆᐊᖅᑐᖅᓯᒪᓚᐅᖅᑐᑦ ᐅᔭᕋᓐᓂᐊᖅᑏᑦ ᒥᑐᐹᓐ ᐊᒻᒪᓗ ᒥᓚᑏᑦ (Meadowbank ᐊᒻᒪ Meliadine) 
ᐱᓕᕆᐊᖏᓐᓂᒃ ᖃᓄᐃᓕᐅᕐᓂᕆᔭᖏᓐᓂᒃ ᐅᖃᐅᓯᖃᖅᖢᑎᒃ, ᐅᖃᐅᓯᐅᓚᐅᖅᒥᔪᖅ ᖃᒪᓂᑦᑐᐊᒥᑦ 
ᖃᓄᐃᖏᑦᑎᐊᕋᓱᓐᓂᕐᒧᑦ ᐱᓕᕆᐊᓂᒃ.  ᐅᓪᓗᖅ ᐊᑐᖅᑎᓪᓗᒍ ᐱᓕᕆᐊᖑᓪᓗᐊᑕᓚᐅᖅᑐᖅ ᐅᔾᔨᖅᓴᑦᑎᐊᕋᓱᐊᖅᖢᑎᒃ 
ᐃᓚᒋᔭᐅᔪᑦ ᑭᕙᓪᓕᕐᒥᑦ ᑲᑐᔾᔨᖃᑎᒌᖑᔪᑦ  ᐊᒥᓱᕈᕆᐊᖁᔭᐅᓪᓗᑎᒃ ᑭᕙᓪᓕᕐᒥᑦ ᐃᓅᓇᓱᐊᕐᓂᒃᑯᑦ−ᒪᑭᑕᓇᓱᐊᕈᓯᖃᕐᓂᕐᒥᑦ 
ᖃᐅᔨᒪᓇᓱᐊᖅᑏᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋ ᐊᕐᕌᖑᐃᑦ ᐊᒥᓲᖏᑦᑐᑦ ᓈᑎᓪᓗᒋ ᐅᐸᖃᑦᑕᖅᑐᖅ ᖃᑦᓰᓇᕈᕆᐊᖅᓯᒪᒻᒪᑕ.  
ᑲᑎᒪᔪᓂᑦ ᐃᓱᒫᓗᑎᒋᔭᐅᔪᑑᖏᒻᒪᑦ, ᑭᓯᐊᓂ ᐅᔭᕋᓐᓂᐊᑏᑦ ᐊᒡᓃᑯ−ᐄᒍ −ᖁᑦ (Agnico-Eagle Mines − AEM) 
ᐊᔪᕐᓇᕐᓂᕋᐃᓚᐅᖅᑐᑦ ᑎᑎᕋᓂᒃ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕝᕕᖏᓐᓂᖏᑕ ᐃᓚᖏᓐᓂᑦ ᐱᔭᕆᐊᑦᓴᖅ 
ᐱᔭᕐᓂᖏᓐᓂᕋᐃᓚᐅᖅᑐᑦ. 

ᐅᔭᕋᓐᓂᐊᑏᑦ ᐊᒡᓃᑯ−ᐄᒍ −ᖁᑦ (Agnico-Eagle Mines − AEM) ᐅᖃᓪᓚᒌᖅᒻᑎᓪᓗᒋᑦ, ᑲᑎᒪᔪᑦ ᑲᑎᒪᔾᔪᑎᖃᓕᓚᐅᖅᑐᑦ 
ᓄᓇᓕᓐᓂᑦ ᐱᔾᔪᑎᖃᖅᖢᑎᒃ ᐅᖃᐅᓯᐅᓚᐅᖅᑐᑦ ᑲᖏᖅᖠᓂᕐᒥᐅᑦ, ᖃᒪᓂᑦᑐᐊᕐᒥᐅᑦ ᐃᒡᓗᓕᒑᕐᔪᒻᒥᐅᓪᓗ.  ᓱᓕ, 
ᓯᓚᕈᔫᓂᖓᓄᑦ ᐃᒡᓗᓕᒑᕐᔪᒻᒥᐅᑦ ᑭᖑᕙᓚᐅᖅᑐᑦ ᐃᑲᕐᕋᒐᓴᐅᓗᐊᖏᑦᑐᓂᒃ ᑎᑭᓐᓇᓵᓚᐅᕐᒪᑕ.  ᓱᓕ, ᑲᑎᒪᔭᖅᑐᖅᓯᒪᔪᑦ 
ᑐᓴᒐᑦᓴᑦᑎᐊᕙᓐᓂᑦ ᐅᖃᐅᓯᖃᓚᐅᖅᑐᑦ ᓄᓇᓕᖓᑕ ᒥᒃᓵᓄᑦ, ᐃᓱᒫᓗᑎᒋᔭᒥᓂᒃ ᐅᖃᐅᓯᖃᓚᐅᖅᑐᑦ ᖃᐅᔨᓯᒪᔭᒥᓐᓂᒡᓗ 
ᐱᕙᓪᓕᐊᔪᑎᒋᔪᓐᓇᖅᑐᓂᒃ ᓄᓇᓕᖏᓐᓄᑦ. 

ᐅᖃᐅᓯᐅᑲᑕᓚᐅᖅᑐᖅ ᐅᓪᓗᓕᒫᑲᓴᒃ ᐱᒻᒪᕆᐅᓂᖓᓂᒃ ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᔭᕆᐊᖃᕐᓂᖏᑦ.  
ᐊᖏᕈᑎᒋᔭᐅᓚᐅᖅᑐᖅ ᑐᓴᐅᒪᑎᑦᑎᐊᑲᓐᓂᕈᒪᓪᓗᑎᒃ ᐊᒻᒪᓗ ᐅᔭᕋᓐᓂᐊᑏᑦ ᐊᒡᓃᑯ−ᐄᒍ −ᖁᑦ (Agnico-Eagle Mines − 
AEM)ᐊᑐᖅᑕᐅᕙᑦᑐᓄᑦ ᖃᓄᐃᓕᖓᓂᖏᓐᓄᓪᓗ ᐊᑲᐅᓈᕐᓂᓴᐅᖁᓪᓗᒋᑦ ᐱᓕᕆᐊᖏᓐᓄᑦ.  ᐊᑲᐅᓈᕈᑎᒋᓂᐊᖅᑐᖅ 
ᑐᓴᐅᒪᔾᔪᑎᓂᒃ ᐱᓯᒪᖃᑦᑕᕈᒪᓪᓗᑎᒃ ᑲᑎᒪᔨᓄᑦ ᑐᓴᐅᒪᔾᔪᑎᒃᓴᓂᑦ 


	ᓇᐃᒡᓕᒋᐊᖅᓯᒪᔪᖅ ᐅᓂᒃᑳᖅ

